
USAID-i ndihmon Komunën e Karposhit në marrjen e huas së parë 
private komunale  
 
Sot, 18 korrik, 2008, Komuna e Karposhit dhe UNI Banka nënshkruan marrëveshje për 
huamarrje në shumën prej 635,000 dollarë, 50 përqind nga e cila do të jenë të 
garantuara nga Autoriteti për zhvillim kreditor i USAID-it. Kjo ndihmesë siguron garanci 
për financimin e projekteve të infrastrukturës që kursen energjinë në komunat.  
 
Përmes përdorimit të këtij krediti komunal, Komuna e Karposhit do të përfundojë 
ndërtimin e shkollës fillore “Jan Amos Komenski.”  Ndërtimi do të përfshijë instalimin e 
nxehjes, rrymës dhe ndriçimit me kursim të energjisë, si dhe ndërtimin e kulmit, që do të 
zvogëlojë mjaft koston e veprimtarisë.  
 
“Kjo është huamarrja e parë komunale të cilën e ka aprovuar Qeveria kombëtare e 
Maqedonisë, për financim formal të komunës nga ana e institucioneve financiare të 
sektorit privat. Kjo hua do të ketë ndikim pozitiv në zhvillimin e bashkësisë dhe mund të 
shërbejë si model për komunat tjera,” tha Zëvendës drejtori i Misionit Tomas J. Navratil 
gjatë nënshkrimit të marrëveshjes për huamarrje. “Decentralizimi i suksesshëm i 
autoritetit qeveritar, një komponentë vitale e Marrëveshjes Kornizë të Ohrit, është 
prioritet të cilin Qeveria e ShBA-ve është krenare që e mbështetë si pjesë e partneritetit 
tonë me Republikën e Maqedonisë”.  
 
Aktiviteti i USAID-it për Pushtetin lokal të Maqedonisë, i cili i ndihmoi Komunës së 
Karposhit në kualifikimin për këtë hua, u ndihmon Komunave të Maqedonisë duke 
mbështetur zhvillimin e sistemit financiar ndërqeveritar; përmirësimin e kapacitetit të 
menaxhimit financiar të komunave; përforcimin e vlerës së komunave për huamarrje; 
përmirësimin e grumbullimit të taksave dhe pagesave; ndihmë komunave për të 
stimuluar zhvillim ekonomik lokal; dhe rritjen e transparencës dhe përgjegjësisë së 
pushtetit lokal.  
 
SHËNIM PËR REDAKTORËT: 
Populli amerikan, përmes USAID, ka investuar afro 500 milionë dollarë në Maqedoni që 
nga viti 1993. USAID po zbaton projekte të cilat po krijojnë vende të reja të punës, 
zvogëlojnë korrupsionin dhe përgatisin studentët e Maqedonisë për fuqi pune. Këto 
nisma përmirësojnë cilësinë e jetës dhe përkrahin kalimin e Maqedonisë kah një 
demokraci e qëndrueshme. USAID siguron ndihmë ekonomike dhe humanitare në më 
shumë se 100 vende. Për më tepër informata ju lutemi vizitoni 
http://macedonia.usaid.gov. 
 
 


